
 

Иқтисодиёт ва таълим / 2021 йил, 5-сон  168 

him ahamiyatga ega. Tadqiqot rejasini ishlab chiqa-
rish marketing faoliyaida muhim bosqich hisobla-
nadi. Mana shu har bir uslub tadqiqotda samarali 

axborot to’plash, uni qayta ishlash, texnik vosita-
lardan samarali foydalanishni nazarda tutadi. 

Кириш. Республикамиздаги кўплаб ишлаб 

чиқариш корхоналари молиявий ҳолати барқа-
рор бўлмай, бу эса ўз навбатида мамлакат иқти-
содий ҳолатига салбий таъсирини кўрсатади. 

Шу боисдан, корхоналарни бошқариш самара-
дорлигини ҳар томонлама ўрганиш орқали уни 
холисона баҳолаш мамлакат иқтисодий ҳолати-

ни янада яхшилашнинг муҳим омилларидан 
бири саналади.  

Зероки, Президентимиз Ш.Мирзиёев томо-
нидан белгилаб берилган “2017-2021 йилларда 
Ўзбекистон Республикасини янада ривожланти-
ришнинг бешта устувор йўналиши бўйича 
Ҳаракатлар стратегияси”нинг учинчи йўналиши 
“Миллий иқтисодиётни модернизациялаш асо-
сида унинг рақобатбардошлигини оширишнинг 
стратегик йўналишлари” деб номланган [1]. 
Шунинг учун республикамиз иқтисодиётининг 
ўзак тамоқларидан бири саналган тўқимачилик 
саноати корхоналари инновацион ривожлани-
шини таъминлашда замонавий бошқарув ҳамда 
стратегик режалаштириш усулларидан  фойда-
ланиш долзарб маъно касб этмоқда. 

Стратегик режалаштириш жараёни кор-
хоналарни бошқариш учун асос яратади. Ушбу 
қоидаларни мамлакатимиздаги вазиятнинг 
реаллиги тўғрисида лойиҳалаштириб, шуни 
таъкидлаш керакки, стратегик режалаштириш 
ўзлари орасида ҳам, хорижий корпорациялар 
билан ҳам кучли рақобатдош бўлган тўқимачи-
лик корхоналари учун тобора долзарб бўлиб 
келмоқда. Шу боисдан, ушбу мақолада тўқима-
чилик корхонасининг стратегик режалаштириш 
стратегик режалаштириш жараёни моделини 
ишлаб чиқишда бошқариш тизими рақобатбар-
дошлиги ва истиқболларини баҳолаш муҳим 
аҳамият касб этади. 

Мавзуга оид адабиётлар таҳлили. 
«Стратегик режалаштириш» атамаси илк бор 
ҳарбий бошлиқлар томонидан фойдаланилган. 
Эътибор берсак, соф ҳарбий вазифаларни ҳал 
қилиш натижасида кўплаб бошқарув усуллари 
пайдо бўлган [2]. Стратегик режалаштириш 
бўйича дастлабки ишлар 1964-1965-йилларда 
нашр этилган [3;4]. А.Чандлер олиб борган тад-
қиқот натижалари таҳлили шуни кўрсатадики, 
1961 йилда аллақачон унинг муаллифи страте-
гик режалаштириш тушунчаси ва, хусусан, стра-
тегик режалар намуналари билан яхши таниш 
бўлган[5]. 1970 йилларда пайдо бўлган тизимли 
ёндашув ва тизим таҳлили, менежментга дасту-
рий-мақсадли ёндашув ва стратегик режалаш-
тириш концепциясига лойиҳаларни бошқариш 
мустаҳкам илмий асос яратди. Бу бир қатор 
олимларга шаҳарлар, минтақаларни ижтимоий-
иқтисодий ривожлантириш, шунингдек, давлат 
ва жамият фаолияти соҳасидаги муаммоларни 
ҳал этишда турли миқёсдаги компанияларда 
стратегик режалаштириш жараёнини ташкил 
этиш ва амалга оширишга тизимли ёндашувни 
ишлаб чиқишга имкон берди [4].  

Стратегик режалаштиришни самарали 
амалга оширишда корхона бошқарув тизими 
рақобатбардошлиги ҳамда истиқболларини 
баҳолаш муҳим аҳамият касб этади. Рақобат 
стратегияси соҳасидаги таниқли мутахассислар 

Глухих Л.В, Воронов А.А. ушбу стратегик мажбу-
риятларни шарҳлар экан, стратегик режаларни 
амалга ошириш натижасида манфаатларни 
уйғунлаштирмаслик, балки корхонанинг юқори 
рақобатбардошликка ҳамда самарадорликни 
оширишга эришиш зарурлигини таъкидлашган 
[6]. Иерархия нуқтаи назаридан, Н.А.Савелева-
нинг хулосасига кўра, рақобат энг юқори дара-
жада, кейин рақобатбардошлик, кейин рақобат-
дош устунликлар ва охирги ўринда рақобатбар-
дош стратегиялар мавжуд. Ушбу муаллиф рақо-
бат стратегиясининг таърифини салоҳиятли 
харидорларнинг энг юқори қониқиш даражаси 
билан бозорда энг яхши мавқеларни эгаллашни 
таъминлайдиган бошқарув ва ташкилий-услу-
бий эчимлар тўплами билан боғлайди. Бунга ра-
қобатнинг муҳим устунликлари асосида эриши-
лади [7]. Рақобат стратегияси - бу алоҳида кор-
хона (ёки йирик корпорация таркибига кира-
диган маҳсулот турлари) стратегиясидир. Шу 
боисдан, корхона барча фаолиятларида, хусусан 
бошқариш фаолияти рақобатбардошлигини ба-
ҳолаш ҳам муҳим аҳамият касб этади. 

Тадқиқот методологияси. Илмий-тадқи-
қот методологияси бўлиб диалектика услуби 
ҳисобланади ва тадқиқот жараёнида танлаб 
кузатиш, таққослаш, экспертлар баҳоси каби 
усуллардан фойдаланилди. 

Таҳлил ва натижалар. Тўқимачилик кор-
хонанинг миссияси, қарашлари ва стратегияси, 
умуман олганда, тўқимачилик корхонасининг 
мақсади, тўқимачилик корхонаси ўз мақсадини 
амалда қандай амалга оширишни исташи ва 
тўқимачилик корхонаси ҳаракатининг йўнали-
шини ифода этади. 

Аввало, ушбу ҳужжатлар тўқимачилик 
корхонасини мижознинг эҳтиёжларини қонди-
риш нуқтаи назаридан кўриб чиқади. Агар тўқи-
мачилик корхонаси ушбу эҳтиёжлар ҳақида қай-
ғурса ва уларни биринчи ўринга қўядиган бўлса, 
унда мижоз тўқимачилик корхонаси эҳтиёжла-
рини қондиради, унга фойда келтиради. Агар 
тўқимачилик корхонаси ўз фойдасини биринчи 
ўринга қўядиган бўлса ва шу асосда ўз ишини 
ташкил қилса, у ҳолда мижоз ушбу тўқимачилик 
корхонасининг маҳсулотини харид қилмайди. 

Иккинчиси, тўқимачилик корхонасининг 
миссияси, қарашлари ва стратегияси нимага йў-
налтирилган бўлиши керак - бу ходимларнинг 
мотиватсияси. Ходимлар тўқимачилик корхона-
сининг мақсади, унинг асосий қадриятлари, тў-
қимачилик корхонасининг ривожланиш истиқ-
болларини билиши ва ривожланиш ва ўсиш 
учун ўз истиқболларини олдиндан билиши ке-
рак. Идеал ҳолда, тўқимачилик корхонаси 
жамоаси ўз миссиясини ҳаётга татбиқ этадиган 
бир хил фикрлайдиган одамлар жамоаси, ўз 
тўқимачилик корхонаси билан фахрланадиган 
жамоага айланиши керак. 

Учинчидан, тўқимачилик корхонасининг 
шериклари, инвесторлар, етказиб берувчилар 
унинг қайси тўқимачилик корхонаси эканлиги-
ни кўришади, унинг истиқболларини баҳолай 
олишади ва ушбу тўқимачилик корхонаси билан 
иш олиб бориш мумкинми ёки йўқлигини ҳал 
қилишлари мумкин. 

Бенчмаркинг услубияти доирасида 
«САНАМ» МЧЖ ва «Бетлиз» МЧЖ бошқарув 
тизимлари тўғрисида маълумотлар тўпланди. 
Рақобатбардошликни таҳлил қилиш ва баҳолаш 
бўйича ишлаб чиқилган методологиянинг ме-
зонларини ҳисобга олган ҳолда ушбу тўқима-
чилик корхоналарини бошқариш тизимлари ва 
2017-2020 йиллар оралиғидаги стратегик ри-
вожланиш таҳлили амалга оширилди, чунки 
номлари келтирилган хўжалик юритувчи субъ-
ектлар беқарор ташқи муҳитда ишлаган ва фао-
лиятида ўзгаришлар қилишга мажбур бўлган. 

Бошқарув тизимининг рақобатдошлиги 
ва истиқболларини баҳолашда биз қуйидаги 
мезонларни асос сифатида қабул қилдик: 

1. Тўқимачилик корхонаси  ишлаб чиқа-
риш фаолияти рақобатбардошлиги; 

2. Тўқимачилик корхонаси нинг молиявий 
ҳолати; 

3.Маҳсулотни ташкил этиш ва уни ҳара-
катлантириш рақобатбардошлиги  

4. Бошқарув фаолиятини ташкил этиш 
рақобатбардошлиги. 

2020 йил якунлари бўйича таҳлил қили-
наётган тўқимачилик корхоналари бошқарув 
тизимларининг рақобатбардошлик даражасини 
тавсифловчи ҳар бир мезон кўрсаткичларининг 
эксперт баҳолари амалга оширилди, шунингдек 
уларнинг асосида ҳар бир тўқимачилик корхо-
наси бошқарув тизимининг «рақобатбардошлик 
профили» ишлаб чиқилди. 

Ушбу танланган мезонлар ҳар бир кўрсат-
кичи қуйидаги 5 баллик тизимда баҳоланди: 

1- бошқарув тизими жуда ёмон аҳволда, 
тўқимачилик корхонаси исталган вақтда банк-
рот деб эълон қилиниши мумкин; 

2- бошқарув тизими ёмон аҳволда, яхши-
ланиш умидида эмас; 

3- бошқарув тизими қийин аҳволда, аммо 
такомиллаштириш режалаштирилган; 

4- бошқарув тизими барқарор ишлайди, 
ривожланиш истиқболлари мавжуд; 

5- тизим жуда яхши ҳолатда, у жадал 
ривожланмоқда.  

Аввало, таҳлил қилинаётган тўқимачилик 
корхоналари фаолиятининг асосий йўналиш-
лари таклиф қилинган ҳар бир мезоннинг ягона 
кўрсаткичлари бўйича ўзаро таққосланди. 

Биринчи мезоннинг умумлаштирувчи 
кўрсаткичи - ишлаб чиқариш фаолиятини таш-
кил этишнинг рақобатбардошлиги қуйидагига 
тенг бўлади: 

 
«САНАМ» МЧЖ  

К11 = 0,1 ∗ 2 + 0,16 ∗ 3 + 0,18 ∗ 2 + 0,18 ∗ 2 + 0,14 ∗ 4 + 0,13 ∗ 4 + 0,11 ∗ 2 = 2,7 балл. 
«Бетлиз» МЧЖ 

К11 = 0,1 ∗ 3 + 0,16 ∗ 3 + 0,18 ∗ 2 + 0,18 ∗ 2 + 0,14 ∗ 3 + 0,13 ∗ 3 + 0,11 ∗ 4 = 3,02 балл. 
 

Олинган ҳисоб-китоблар бизни «САНАМ» 
МЧЖ ишлаб чиқариш фаолиятининг рақобат-
бардошлиги даражаси унинг рақиби «Бетлиз» 
МЧЖга нисбатан пастроқ деган хулосага кели-
шимизга имкон беради. Бошқача қилиб айтган-
да, ишлаб чиқаришни ташкил этиш даражаси 
тўқимачилик корхонасининг эҳтиёжларини 
қондирмайди, шу жумладан белгиланган мақ-
садларга эришишда ўз ҳиссасини қўшмайди, 
чунки у барча ишлаб чиқариш ички имконият-

ларидан тўлиқ фойдаланмайди (меҳнат унум-
дорлиги, фонд қайтими кўрсаткичлари қиймат-
лари шундан далолат беради). Иккала тўқима-
чилик корхонасининг техник даражаси ва иш-
лаб чиқаришни ташкил этиш беқарор ташқи му-
ҳитнинг объектив талабларига етарлича жавоб 
бермайди. 

Иккинчи мезоннинг умумлаштирувчи 
кўрсаткичи тўқимачилик корхонасининг молия-
вий ҳолатидир: 

 
«САНАМ» МЧЖ  

К12 = 0,15 ∗ 3 + 0,15 ∗ 4 + 0,13 ∗ 4 + 0,11 ∗ 2 + 0,13 ∗ 3 + 0,11 ∗ 3 + 0,12 ∗ 3 + 0,10 ∗ 3 = 3,17 балл. 
«Бетлиз» МЧЖ 

К21 = 0,15 ∗ 3 + 0,15 ∗ 2 + 0,13 ∗ 3 + 0,11 ∗ 4 + 0,13 ∗ 3 + 0,11 ∗ 4 + 0,12 ∗ 4 + 0,10 ∗ 3 = 3,19 балл. 
 

Ушбу натижалар шуни кўрсатадики, иқти-
содий инқирозга қарамай, «Бетлиз» МЧЖнинг 
«САНАМ» МЧЖ билан таққослаганда молиявий 
ҳолати юқори даражададир. Шунга қарамай, 
иккала тўқимачилик корхонасида ҳам молиявий 
менежмент тизимининг рақобатбардошлиги 
паст даражада, бошқача айтганда, иқтисодий 

инқироз туфайли тўқимачилик корхоналари-
нинг молиявий ресурсларга бўлган эҳтиёжини 
қондира олмайди. 

Учинчи мезоннинг умумлаштирувчи кўр-
саткичи - маҳсулотни ташкил этиш ва уни ҳара-
катлантириш рақобатбардошлиги ҳолати: 

«САНАМ» МЧЖ  
К13 = 0,35 ∗ 2 + 0,25 ∗ 3 + 0,18 ∗ 4 + 0,22 ∗ 3 = 2,83 балл. 

«Бетлиз» МЧЖ 
К23 = 0,35 ∗ 4 + 0,25 ∗ 4 + 0,18 ∗ 2 + 0,22 ∗ 3 = 3,42 балл. 

 

Олинган ҳисоб-китобларга асосланиб, ху-
лоса қилиш мумкинки, «САНАМ» МЧЖда маҳсу-
лотни ташкил этиш ва уни ҳаракатланти 
риш рақобатбардошлиги даражаси «Бетлиз» 
МЧЖдан пастдир, аммо ҳар иккала тўқимачилик 
корхонасининг ташқи муҳит ўзгаришига мосла-
шувчанлик даражаси нисбатан паст даражада-
дир. Чунки, биринчи навбатда, тўқимачилик 
корхоналари турли даражадаги рақобатбардош-
ликдаги маҳсулот турларини сотадилар (савдо-

ларнинг рентабеллик даражаси шундан далолат 
беради); иккинчидан, улар савдо имкониятла-
ридан, шу жумладан реклама ва сотишни тарғиб 
қилиш воситаларидан самарали фойдаланмай-
дилар. 

Тўртинчи мезоннинг умумлаштирувчи 
кўрсаткичи тўқимачилик корхонасида бошқа-
рув фаолиятини ташкил этишнинг рақобатдош-
лиги ҳисобланади: 

 
«САНАМ» МЧЖ  

К14 = 0,17 ∗ 3 + 0,17 ∗ 2 + 0,16 ∗ 3 + 0,11 ∗ 3 + 0,13 ∗ 3 + 0,14 ∗ 3 + 0,12 ∗ 3 = 2,83 балл. 
«Бетлиз» МЧЖ 

К24 = 0,17 ∗ 4 + 0,17 ∗ 4 + 0,16 ∗ 3 + 0,11 ∗ 3 + 0,13 ∗ 2 + 0,14 ∗ 3 + 0,12 ∗ 4 = 2,99 балл. 
 
Ушбу натижалар шуни кўрсатадики, 

«САНАМ» МЧЖда бошқарув фаолиятини ташкил 
этишнинг рақобатбардошлик даражаси 
«Бетлиз» МЧЖга нисбатан пастроқ, яъни бош-
қарув фаолиятини ташкил этиш инқироз ша-
роитида ишлаш шартларига етарлича жавоб 
бермайди. 

Кўплаб тўқимачилик корхонаси  раҳбарла-
ри таркибий қайта қуришни бошқарув тузилма-
сининг қандайдир ўзгариши, кўплаб янги юри-
дик шахсларнинг ташкил этилиши ва улар ора-
сида турли вазифаларнинг тақсимланиши, деб 
билишади. Аммо, бу ёндашув тўқимачилик кор-
хоналарининг омон қолиш концепциясини таъ-
минлай олмайди. Бутун бошқарув тизимини 
қайта қуриш билан бир вақтда тўқимачилик 
корхонасини муқобиллаштириш талаб этилади. 
Муқобиллаштиришнинг маъноси тўқимачилик 
корхонасининг ҳаётини сақлаб қолиш, кўрсат-
кичлар самарадорлигини ишончли ошириш ва 
рақобатбардош бўлишга имкон берадиган мо-
лиявий, иқтисодий ва ҳуқуқий чора-тадбирлар-
ни амалга оширишдан иборат. 

“САНАМ” МЧЖ учун ушбу вариантларнинг 
мақбул комбинациясини топиш, уларнинг асо-
сида ишлаб чиқариш ва бошқарувни муқобил-
лаштириш бўйича синтетик ёндашувни ишлаб 
чиқиш мақбулдир. 

Биринчи босқичда тўқимачилик корхона-
сини ривожлантириш мақсадлари ва уларга 
эришиш мезонларини тушуниш ва аниқлаш, 
кучли ва кучсиз томонларни таҳлил қилиш, ҳо-
лат ва тенденцияларнинг умумий диагностика-
си, молиявий ҳолатни таҳлил қилиш, муҳим 
муаммоларни аниқлаш ва таҳлил қилиш, усту-
вор ташкилий қадамларни белгилаш амалга 
оширилади. Биринчи даражали чора-тадбирлар-

нинг мақсади вазиятни ёмонлашув жараёнини 
иложи борича тезроқ тўхтатиш ва тўқимачилик 
корхонасининг инқироз ҳолатидан чиқиши 
учун шароит яратишни бошлашдир. 

Иккинчи босқичда, қоида тариқасида, кела-
жакда талабга жавоб берадиган маҳсулот турла-
рини ишлаб чиқариш ва тўқимачилик корхона-
си ишлаб чиқариши учун фойдали бўлган маҳсу-
лот турларига қараб қарор қабул қилиш керак. 
Демак, контрагентлар томонидан талаб қилина-
диган ва тўқимачилик корхонаси  ишлаб чиқа-
риш учун нима фойдали эканлигини баҳолаш 
асосида вазиятга янги нуқтаи назар пайдо 
бўлади. 

Учинчи босқичда бирламчи муқобиллаш-
тириш амалга оширилади, самарасиз ишлаб чи-
қариш бўғинлари қисқартирилади. 

Тўртинчи босқичда ривожланишнинг экс-
тенсив омиллари тугагач, биз сифатли ўзгариш-
ларга ўтамиз, интеграциялашган, тўқимачилик 
корхонасига боғлиқ бўлган бошқарув тизимини 
яратишга киришиш. Бу бўлимларнинг вазифа-
лари ва функцияларини аниқлаштиришга, масъ-
улиятни белгилашга ва зарур ваколатларни 
аниқлаштиришга олиб келади. Бюджетлашти-
риш тўлиқ шаклда (молия) амалга оширилади, 
маҳсулот, бўлимлар учун асосий харажатлар 
ҳисобланади, тўлиқ бухгалтерия ҳисоби бутун 
тўқимачилик корхонаси  бўйича юритилади ва 
алоҳида бўлимлар фаолияти автоматлаштири-
лади. 

Бешинчи босқичда биз асосий ишлаб чиқа-
ришни ўзгартиришга, яъни бошқарув бўғинла-
рининг минимал сонига, вазифаларни аниқ тақ-
симлашга, иш самарадорлиги ва мослашувчан-
лиги ва қарорлар учун жавобгарликка эга бўли-

надиган тузилмани шакллантиришга мурожаат 
қиламиз. 

Охирги босқич - бу реинжинирингга ўтиш, 
яъни тўқимачилик корхонасининг харажатла-
рини камайтириш ва ишлаб чиқариш ҳажмини 
ошириш учун муқобиллаштириш. Тўқимачилик 
корхонаси доирасида янги ташкилий тузилма-
ларни, ишлаб чиқариш тизимларини ва хулқ-
атвор моделларини амалга ошириш учун ривож-
ланишни рағбатлантириш зарур.  

Тегишли хизматларни яратиш ва эски 
ташкилий тузилмани қайта ташкил этиш энг 
мақбул ташкилий тузилишга, энг мослашувчан, 
атроф-муҳит ўзгаришига тезда мослашишга 
олиб келади.  

Ресурсларни баҳолаш ва уларни тақсим-
лаш (бюджет усули) натижасида қуйидаги асо-
сий хусусиятлар билан белгиланадиган бюджет-
лар тизими яратилди: 

- маҳсулот сотиш динамикаси нисбатан 
паст; 

- мавжуд ишлаб чиқариш қувватлари 
мавжуд бозор талабига жавоб беради; 

- тўқимачилик корхонасининг даромади 
мавжуд харажатларни қоплайди; 

- таннархни пасайтиришнинг мумкин бўл-
ган моддалари: қарз учун фоизлар, иш ҳақи фон-
дининг 45 фоизидан 40 фоизигача пасайиши ва 
иш ҳақи, алоқа хизматлари, электр энергияси, 
идораларни сақлаш, транспорт харажатларини 
камайтириш. 

Хулоса ва таклифлар. Хулоса қилишимиз 
мумкинки, ўрганилаётган тўқимачилик корхо-
наларини бошқариш тизимлари инқироз ша-
роитида ички ва ташқи муҳитнинг ўзига хос 
эҳтиёжларини етарлича қондирмайди, чунки 
улар мавжуд имкониятлардан самарали фойда-
лана олмаганлар. Шу сабабли, тўқимачилик кор-

хонасининг рақобатбардошлигига қуйидагилар 
орқали эришиш мумкин: уларни қайта қуриш, 
маҳсулотга ички ва ташқи талабни ошириш, ин-
вестиция ресурсларини кўпайтириш, маҳсулот 
сифатини яхшилаш, янги маҳсулот сотиш сег-
ментларини излаш, хавф-хатарларни аниқлаш, 
ҳисоблаш ва тўсиб қўйиш тизимларини ишлаб 
чиқиш. 

Ишлаб чиқариш харажатларини пасайти-
риш, тўқимачилик корхонаси бошқариш тизи-
мини муқобиллаштириш, ишлаб чиқаришни 
диверсификация қилиш ва рақобатдош маҳсу-
лотларнинг янги турларини ўзлаштириш, шу-
нингдек хатарларни қоплаш тизимини шакл-
лантириш молиявий инқироз шароитида тўқи-
мачилик корхонасининг рақобатбардош имко-
ниятларини сезиларли даражада ошириши 
керак. 

Ресурслардан самарали фойдаланиш учун 
ечимлар: 

1. Омборлар заҳиралари ҳажмини камай-
тириш. 

2. Рағбатлантириш чоралари орқали деби-
торлик қарзлари ҳажмини камайтириш. 

3. Кредит ресурсларидан фойдаланганлик 
учун тўловларни камайтириш 

4. Ташкилий тузилмани муқобиллашти-
риш орқали иш ҳақини камайтириш. 

5. Рағбатлантириш чоралари орқали деби-
торлик қарзлари ҳажмини камайтириш. 

6. Май ойидан сентябргача талабни қон-
дириш учун ишлаб чиқариш дастурини созлаш. 

7. Зарарларни камайтириш чоралари 
(январдан мартгача): мавсумий ишчиларга 
ўтиш; реклама харажатларини камайтириш; 
Интернетдан фойдаланиш учун «чексиз тариф», 
фаолиятда автоматлаштириш тизимини жорий 
этиш.

